
Uataani Nunavut, kuugakatuk autlakhimayumik 
“nunainit napaaktuvalulik” nani mikiyut 
napaaktuit takuvaktut nunaini, uyagait ovalo 
nuutitigutait Coronation Gulf tagiunganut. 
Hamna angiyuk Coppermine kuugait, 
autlaakvigihimayait nunakaakhimayut 
ukiuktaktumi. Autlaaktuk iluani amigaitulik 
umayunik, nani omingmait ovalo tuktut 
nigigaakpaktut nunauyanik ovalo nani 
amagoit ovalo akhait kinikhiavaktut hinaani 
kuugait, kinikhiavlutik ikalunik ovaluniit 
tukuhimayumik tuktunik.

Ukiugaaluni, Coppermine  Kuugait 
autlaavigihimayait ayonainmat ovalo 
nakuutiaktuk umayukhiuviit nunakaakhimayut. 
Hivuliit-Dorset Inuit umayukhiukhimayut 
hinaani atukhunik uyakanik, hanauyakhimayut 
kapuutit, pitikhiutit ovalo amiligiutit. 
Unavyagaagat, Thule Inuit malikhimayait akviit 
hinaani tagiut ovalo inuuhimayut amigaitunik 

inuukatikahutik, hanahimayut tupikviit, 
ukiakhami ikluit ovalo inuksuit. Kaayunaligaagat, 
kitkani 1800mi, kimakhimayait akvikhiugutainik 
ovalo umayukhiulikhutik mikiyunik umayunik 
tagiumit ovalo autlaaktakhutik nunat iluanut 
malikhugit nuutitikatagutait tuktut ovalo 
inuuliktut ublumi taihimayumik Uataani 
Nunavut, Kugluktumiut Inuit.  

Ublumi, ingilgaat nunagaluit takulaaktut hinaani 
kuugait, autlaakatainakhimagamik apkotikhait 
amigaitut ilaukatauyut nunakakaakhimayut. 
Pihugumik kuugait, kayaktuktut nalvaakataktut 
tupikvikhainik, piguyakvikhainik, 
tigiganiakhiukvikhainik uyakat, kayakaviit, 
taluit , ovalo atugutait tuktuhiugutainik, 
mikiyut inuksuit tukutigiagani pitikhiutikhut 
ovalo kapuutikut. 

Coppermine Kuugait ilaukatauhimayuk 
kinikhiayut kinguliinut ukiuktaktumi. 
1771mi, Samueal Hearne ovalo ilaukatauyait 

Chipewyans autlaakhimayut kinguliit 
60mik km kuugait kinikhiaplutik 
uyagakhainik nalvaakhiuktainik ovalo 
hivuliuhimayut hilataanit kuugamiihimayut. 
Autlaagutait Coppermine kuugainut 
ovalo tukutigutait kungiakhimayainik 
ublumi taihimaliktuk Bloody Falls kugluit 
(ovalo Kugluk/Bloody Falls Nunavumi 
Pulaakatakvik), titigakhimayuk. 
1820mi, hivuliit Franklinkut kinikhiayut 
kaihimayut Coppermine kuugainut 
ovalo nunauyaliukhimayait tagiut 
hinaani iniktivianit Point Turnagain 
nuvuanut. 1825mi, John Richardson 
ilaukatauyut, ilanga aipaa Franklinkut 
kinikhiayut, nunauyaliukhimayut hinaani 
Mackenzie kuugakyuanginit Coppermine 
kuugainut ovalo mayuakhimayait nunakut 
ukiukhimaplutik Great Bear Tahiani. 

Aalatkiit Nunait
Ilaa aalangukhimaimat talvanit, ublumi 
kuugaini kayaktuktut piniaktut nunainik 
aatjikutaatut Hearne, Franklin, Inuit 
ovalo Itkiliit ukiugaalumi. Kayaktuktut 
piniktumik unamik ovalo ikaaniaktut 
ukiuktaktumut tikitilugit tagiut hinaani. 
Kaangani Coppermine kuugait, amigaitut 
kuugauyat kuvivaktut Coppermine 
kuugainut haniani mikiyut napaaktuvaluit 

amigaituni kingiktuni. Ataani kuugait, 
kingiktut napaaktuitut, napaaktuvaluliit 
ovalo ataanilu, kuugait kuviyut nunainut 
haniani kuugait. 

Nunat aalangukpaktut akhut kayaktuktut 
autlaaktitlugit iluani amigaivyaktut kugluit 
kuugaini. Kayumiktut haniani Rocky Defile, 

ilitagihimatjutait kaanganiituk takuyaangani 
ayonagutait kuugami autlaagiagani. 
Avataani kugluit, napaaktuvaluit 
mikhitiniaktut tikilugunik ukiuktaktut 
Kendall Creek kuugauyainit. Aupayaaktut 
hiugauyat kingiktut ilauyut, takupkailutik 
nakuutiaktumik pihuuyakvikhainik 
ovaluniit ikalukhiukvikhainik. Kayaktuktut 
kanginiaktut September ovalo Coppermine 
Kingiktuit, takukhauyut nunaini 
ungahiktumit. Piniktut tukuyakhait 
takulaakut tamaat ilanganut kingiktut. 
Aupayaaktut hiugauyait kingiktut 
aalanguniaktut kakukhilutik hiugauyanik 
ovalo kakuktut tagiumit kimakhimayait 
hinaani tagiumi. 

Ungahiktumi, aupayaaktut kingiktuit 
Sandstone Kugluit takulaaktut, kihimi 
tikitaangani kayaktuktukhauyutit amigaitut 
kayumiktut kuugainik. Sandstone 
Kugluinit, tikiniaktutit kingiktuinit 
hanianut mikitkiyait kugluit ovalo kikiktait, 
kayaktuklutit Escape Kugluinut. Avataani 
40nik km amigaitut kayumiktut kuugait 
ovalo talvani takulaaktut talimanik km 
kayumiktut kuugainik. 

Tikitinatit Escape Kugluinut, kayumiktut 
kuugait kayumiiniaktut ovalo angililutik 
kuugainut hanitinagit haumimut ovalo 
itiklutit kitkani kaiktuit. Takiyut, naitut 
kugluit katakpaktut 80mit 100mut metres 
iluanit itigutait ovalo kaiktuit haniani 
kuugait, naunaiyakhimayut nunauyanik 
ilanganut uyakat. 

Ataani Kugluk/Bloody Falls Nunavumi 
Pulaakatakvik, kuugait kuviyut iluani 
makluliit hivuliinit imaiyakvianut, 
kaangilutik nigiagani Kugluktuk ovalo 
haniani hiugauyaliit hiaangit Coronation 
Gulf tagiungit. 

Umayunik takugiagani haniani Coppermine 
kuugait nakuutiaktut. Tuktut takulaaktut, 
ilaani ikaaktiktut kuugainik amigaitumik. 
Takuyaangani tuktuvamik ilaani alianaktuk, 
kuugait napaaktuvaluini ovalo hamna 
angiyut tuktunut ilaukatauyut kaipkaivaktut 
hinaanut tagiut. Aupayaaktut ovalo 
kakuktut tigiganit, amagoit ovalo kalviit 
ivaviit hinaani kuugait ovaluniit kingiktuini 
ovaluniit hiugaliani kingiktuini ovalo 
umayukhiuktut hinaani kuugait. Kukyuit, 
kanguit ovalo uluaguliit ivayut imauyakatuni 
nunaini kuugait ovalo kaalaat, itigaliit ovalo 
kakhaut ivavaktut haniani kaiktut kuugaini. 
Ikalukhiugiagani nakuutiaktuk, ikalukpinik, 
arctic grayling ovalo ataani kuugait, ikaliviit. 

Inuuviviniit Ilitagitjutikhait
Ilaa kingulia ovalo inuuviviniit 
ikpinagutainut, ikpigiyait umayunut 
ovalo angiyut olapkivikhait pilaaktainik, 

Ilaa aalangukhimaitut talvanit, ublumi kuugaini kayaktuktut 

piniaktut nunainik aatjikutainik Hearne, Franklin, Inuit ovalo 

Itkiliit pihimayainik ukiugaalumi. 



Coppermine kuugait atiktauhimayuk 
Kanatami Inuuviviniit Kuugainik. 
Nunavumi Pulaaktiligiyit ovalo 
Kugluktumeot hanaliktut munagiyiit 
paknaiyautikhainik, pihimayukhat 
CHRSmik pilihimayuini ovalo havaliktut 
mikhaanut tamaat Kanatami Inuuviviniit 
Kuugait ilitagitjutikhainik, iniknahuat 
2008mi. 

Coppermine kuugait ilaa hivuliuyuk 
ukiuktaktumi kuugait, ayongitunut 
kayaktuktunut ovaluniit nunamik 
kinikhiayumayut ikayuktaulutik 
munagiyinit, autlaalaaktut kuugait 
nakuuyumik takuyakhainik, umayunik 
takulaaktainik, takuyakhainik ingilgaat 
atugutainik ovalo ilihaklutik kuugait 
ikpinagutainik kinguliit Inuit. Kuugakut 
autlaagiagani pilaaktut atuklutik 
tingmiamik Yellowknifemit ovalo 

amigaitut atulaakvikhait kayakut aalanit 
takiyut (atauhimit,malgunut ubluinik). 
Takitjutait autlaagutit piniaktut kafinik 
kaangiguvit naamakatut imait, kayumiitut 
kuugait ovalo ayonavyaktut kayumiktut 
kuugait. Kihimi, ukiuktaktumi kuugauyuk, 
ovalo maliktukhat akhut maligutikhainik 
avaliiniamata autlaaktitlugit. 

Amigaitut munagiyit tunilaakatut 
kayakut, ulapakut kayaiat autlaagutikhait 
Coppermine kuugaini. Nakuutiaktuk 
kayaktugumik, ilaa inikniamata 
Kugluktumut, nani kayait ovalo 
kayaktuktut tingmilaamata maliktainik, 
atungilutik inminik tingmiakhainik. 
Tuhafaagumaguvit, takulugit Nunavumi 
Pulaaktiligiyit kagitauyakut takulvia 
hamani: www.nunavutparks.com, ovaluniit 
foniklugit Nunavumi Pulaaktiligiyit 
akiitumi hamani: 1-866-NUNAVUT 

apigiyaangani Nunavumi Autlaagutikhait 
Paknaiyautikhait, katitikhimayut tamamik 
laisinsikatut munagiyiit, hiniktakviit ovalo 
ikayugutikhait.

Nunavumi Pulaakatakviit 
ovalo Nutaat Nunait
Y	 867.975.7700	 •	 867.975.7747
parks@gov.nu.ca
www.nunavutparks.com

Kugluktuk Inuuviviniit 
ovalo Pulaakatakvik Havakviit
Y	 867.982.3570	 •	 867.982.3573

Ukiuktaktumi Hinaani 
Pulaakatakvik Havakviit
Y	 867.983.2224
coasters@qiniq.com

Nunavumi Pulaaktiligiyit
Y	 866.NUN.AVUT	 •	 867.979.1261 
(1.866.686.2888)
info@nunavuttourism.com
www.nunavuttourism.com

Kanatami Inuuviviniit Kuugait
Y	 819.994.2913
www.chrs.ca

Piniktut takuyakhait takulaakut tamaat nanumut, iniklaitut 

nunami kingiktuit. Aupayaaktut hiugauyat kingikuit 

aalangukpaktut kakuktumut hiugauyamik ovalo kakuktut 

tagiumi kimagutait hinaani tagiut.



Kanatami

Amialikat  Nunani

Nunavut Parks � 
& Special Places
Department of Environment
Government of Nunavut
P.O. Box 1000, Station 1340
Iqaluit, Nunavut X0A 0H0

Nunavummi � 
Unnagiurhiqviit � 
& Inniiturliit
Havakviat Avatiligiyikkut
Nunavut Kavamatkut
Qiuqutaa 1000,  Nayugaa 1340
Iqaluit, Nunavut X0A 0H0

Parcs et endroits � 
spéciaux Nunavut
Ministère de l’Environnement 
Gouvernement du Nunavut
Case Postale 1000, Succursale 1340
Iqaluit, Nunavut X0A 0H0

Y	 867.975.7700
•	 867.975.7747
parks@gov.nu.ca
nunavutparks.com

Aniktailigiyit ovalo Tamalaigutait Autlaagutit Nunavumi 

Nunavumi Avikturhimayuni Unnaguirhikvik tunilaaktut ilanginik pinikpiaktunik takuyakhanik ovalo amigaitunik umayunik ihumagiyainik, kihimi 
ayokhalaaktut autlaagiagani ilangit avaliitumik nunait. Inminik ayongitukhat ovalo munagilutik inminik aniktailigiyiinik. Hakugiktut hilat aalangulaaktut 
kilamik, ayokhaktilaaktut inuuhitjutainik ayoihaitjutainik ovalo pipkalaaktut ayokhalaagutainik kilamik. Puigungilutitlu, autlaaguvit Nunavumi, nanuit 
nunainiitutit. Nanuit hakugiktut, kayumiktut ovalo ayongitut hikumi, nunani ovalo imani.

Tuhafaagumaguvit Aniktailigiyit ovalo Tamalaitutait Autlaagutinik ovalo Nanuinik Aniktailigiyiinik Nunavumi, pulaalutit kagitauyakut takulvia hamani: 
www.nunavutparks.com.


